
O Sombreiro de Murga

Manuel Lorenzo Baleiron

Murguia era pequeno, tan pequeno, que os amigos lle chamaban Murga, o
rato. Cando vaiades, se ides, os picaros, a casa de Rosalia na Matanza, tendes
que saber que no cuarto de enriba, no sobrado, debaixo do sombreiro de copa
de Murguia, efectivamente, vive un rato. Ten o sono cambiado e dorme a
perna solta polo dia. Se arrimades a orella podedes escoitar como respira
cun latexar mindsculo e afastado. Falade baixo porque as veces espertano as
visitas e, coma o escritor, éche xente de xenio, de caracter. Pola noite sae do
seu tobo na chistera, prende as luces e anda fachendoso pola casa.

Os vecinos da aldea falan de aparecidos e pantasmas. Mesmo din que mirando
polas fendas do portalon escuro tenen visto de noite a familia reunida
debaixo do loureiro dos poetas. E un cancino pinto oubeando coma un tolo
pola horta. Non hai tal. Xa lles dixemos que non era Rosalia nin o can. Que
era o rato.

O roedor entra no forno abovedado da cocina, furga no pote do caldo e
gatea pola gramalleira enferruxada. Sobe ata a casa da ceramica celta pero
como non ten porta non da entrado. Despois, coma se nada, vai andando por
enriba de onde estan as fotos da escritora. A nai de Rosalia fitao co seu

ollar severo de fidalga. Ainda asi, todas as manas atopamos algunha revirada.

O rato, coma vos, nada sabe de fiestras abertas cara o mar nin negras
sombras e chouta na cama derradeira sen respecto, frega o fucino contra os
lenzos de Ovidio, na casca dun pineiro, na pedra das lavandeiras da auga,
corre por enriba das teclas do piano arrincandolle semifusas e corcheas ao
silencio da casa. Ou pasa por debaixo do vestido gris perola de Rosalia,
deixando un frufrd de sedas vellas e broslados. Desde o bigote revirichado
do busto de Murguia, despois dos momentos tensos da escalada, fitao fronte
por fronte, con descaro, como dicindolle: aqui estou eu tamen, cos meus
mostachos. Ao mellor é cousa de propormos desde a Fundacion mercar un
gato rateiro para que pona un pouco de orde no asunto.

Igual que a vos, metenlle medo os trens'que pasan con rechiar de ferros na
alta noite quen sabe para onde. Pero e arriscado. En noites de luar sae ao

xardin e sobe ata o curuto do ombd, atalaia para ollar como pasan ala
embaixo, polo Ulla largacio, as velas brancas. Corre por entre as camelias cos
seus amigos ratos. Vai de troula con eles polos rueiros e ao seu tempo roe
nos ambruifos, no ouro das espigas, e neses bulbos dos fidnchos, doces,
anisados. Os pementos non lle gustan, porque unha vez rillou nun, morron,

que lle picaba.

De madrugada, antes que o sol se erga entre as carrouchas do Miranda,
regresa outra vez a paz do seu sombreiro. O sombreiro de Murga, que é
como Xa quere o rato que lle chamen.

NOTA DO AUTOR

No festival «Abride a

fiestra» este ano tocoume
contarlle a casa de Rosalia aos
mais pequenos. Non o fixera
nunca antes con xente tan
midda e tan simpatica. Este
texto & para eles. Non saben
ler ainda. Para cando saiban.
Tamen é para os grandes
poetas belgas que compartiron
con nos estes dias de xullo no
xardin das camelias da
Matanza e na penumbra violeta
do Portico: Taha Adnan, Frank
de Crits, Geert van Istendael,
Silvia Vainberg e Bart Wonck.
Para Xavier Queipo e Ramon
Neto. Beizon para eles.

Texto publicado en
La Voz de Galicia
do 21 de xullo de 2019.

Lemoslle ao alumnado o
texto de Manuel Lorenzo
Baleiron.

Recomendamos facer a
lectura antes de ir a Casa
de Rosalia para que dese
Xeito as nenas e nenos
poidan procurar os
diferentes elementos

nomeados durante a visita.

Escoitamos a lectura do texto e
falamos del

2 CANTOS RATOS CONECES?

2 E TENEN NOME?

2 COMO SE CHAMA ESTE RATO?

2 E POR QUE SE CHAMA ASI?

2 ONDE VIVE?

2 TI CRES QUE E UN BO SITIO PARA VIVIR?

Despois da visita falamos tamen

2 GUSTARIACHE VIVIR NA CASA DE ROSALIA?

2 NA CASA DE ROSALIA SEMPRE HAI NENOS E
NENAS QUE A VENEN VISITAR, SE TI VIVISES
NA CASA DE ROSALIA ONDE TE HABIAS
AGACHAR?

2 CANDO VENAS BUSCA O TEU LUGAR
PREFERIDO PARA AGACHARTE COMO SE TI
FOSES MURGA.

Al tes a Murga dentro do sombreiro\

de Murguia. DeblGxao con cores.

